
Gutegereza ahazaza nta bwoba

2

 Umunsi umwe ukeye wo mu cyi, hari umugabo 
n’!umukobwa we w’!imyaka 9 bariho boga mu njanja. 
Bari bamaze akanya bizambaguza  mu bitunda ubwo 
mu kanya gato umuvumba w’!amazi watangiye 
kuzamukana imbaraga nyinshi.  Wa mwana 
w’!umukobwa ahita atwarwa n’!igitunda kimujyana 
kure ku buryo Se ataragishoboye kumugeraho. Uwo 
mukobwa yarakeneye ubufasha ngo abone uko agaruka 
ku nkombe. Kubw’!amahirwe ariko, uwo ise  aho kugira 
ubwoba ahamagar’!arangurura ati, “Ukomeze urerembe 
woga mu mutuzo, ntugire ubwoba.  Ndagaruka 
kukurohora.”   Nuko uwo mugabo arihuta ajya gushaka 
ubwato. Ubwo yagarukaga aho ibyo byabereye 
azany’!ubwato n’!abo kumufasha kurohora umwana we, 
umutima uramusimbuka.  Umukobwa we ntiyarakiri 
aho yamusize.  Ibitunda by’!inyanja byari byamujyanye 
kure.  Ubwo nyuma ku kaburembe bashoboraga 
kumugeraho, umukobwa yari ari kureremba n’!umutima 
utuje, ari hafi aho nkuko se yari yamubwiye.

3

Nyuma baje kumubaza icyamufashije kugumana 
umutima utuje aho yarari wenyine muri iyo nyanja 
yahorereraga kure maze arasubiza ati, “ Nakoze gusa 
nkuko Papa yari yambwiye gukora. Nari nzi ko 
yagombaga kugaruka, rero nta bwoba nari mfite.”   "
 Ibyiringiro by’!uwo mukobwa muto w’!intwari 
byaramukijije; byatumye arokoka ashobora kurohorwa."
Ibyiringiro byacu bikomeye bikomeza ukwizera kwacu 
nk’!abakristo ni ibyiringiro by’!uko Data wo mu ijuru 
Yiteguye gutabara iyi si iri ku kaminuka.

(Videwo y’!amasegonda 10) Mu minsi ishize 
umushakashatsi uzwi cyane aherutse kuvuga 
iby’!ubwoba afite ko isi ishobora kutazongera kumara 
indi myaka igihumbi."
Avuga ko uburyo abantu bangiza ikirere cyo hejuru 
y’!ubutaka dutuyeho, bizatuma ubushyuhe bwiyongera 
ku isi, 

5

bukayitera guhiringita maze ibyo bigateza imyuzure kw 
isi ivuye k’!ugushonga kw’!ibibumbe by’!urubura biri 
ku mpera zombi z’!isi. "
Ariko abandi batekereza ko isi izarangira mu bundi 
buryo.

6

(Videwo y’!amasegonda 5) Bamwe bavuga ko 
tuzirimbura ubwacu mu ntambara y’!intwaro za 
kirimbuzi.

7

Abandi bakavuga ko tuzabura ibiryo  tukanabura 
n’!ibindi bikoresho shingiro kuko abantu ku isi 
bakomeza kwiyongera bikabije.

8

Hari n’!abandi bagira bati dushobora kuzatsembwaho 
n’!ibigendajuru bizerera mu kirere ubwo bizasekurana 
n’!isi.

9

Hari rero n’!abandi batekereza ko hari abandi bantu 
batuye andi masi bazaza bakaturimbura twese. Benshi 
muri twe birumvikana dufite ibindi bintu byinshi 
biduhangayikishije. 

10

Twirirwa duhatana tugerageza dushaka amaramuko 
cyangwa se tureba uko twabana neza n’!abandi, 
cyangwa turwana n’!uburwayi, ishavu n’!urupfu.   

11

Kuri bamwe muri twe, ahari hafi ya twese, ubuzima 
ntibutworoheye.  Biradukomereye ku buryo wumva 
rimwe na rimwe twifuza ko isi yarangira! "
Mu by’!ukuri ntabwo ubuzima bwaremewe kuzurwamo 
n’!imibabaro n’!inzara, intege nke n’!ibibazo biremerera 
umutwe. Turashaka isi irushaho kuba nziza!

12

Ni byo nshuti, ngufitiye inkuru nziza! Iyi si igiye 
gushira. Kandi hari indi si nziza cyane igiye kuza!

13

Hafi ya twese twifuza kumenya igihe nuko isi 
izarangira."
Ese mama izarangira muri ibi bihe byacu cyangwa 
bizafata imyaka igihumbi cyangwa imyaka ibihumbi 
cumi uhereye ubu?

14

None se ni nde uvuga ukuri kubyerekeye ukurangira 
kw’!isi?"
Abahanura ibizaba tubakizeho.

15

Ikibazo gusa n’!ukumenya abahanuzi  bahanura ukuri 
nyako - abahanura, ibyo bavuze bigasohora! 

16

(Videwo y’!amasegonda 15).  Ariko se muzi ko hari 
UWO ubuhanuzi bwe bwose bwagiye busohora ijambo 
ku ijambo?"
Ushobora kutubwira neza neza uko isi izarangira, niba 
igiye kurangira vuba cyangwa niba izaramba indi 
myaka ibihumbi cyangwa irenze iyo?"
Ntibyagombye gutangaza kumenya ko Uwaremye iyi si 
- uwar’!uhari isi itangira -  ko ari nawe uzi uko 
izarangira."
Kandi nshuti, Yesu Kristo, Imana y’!irema, Ashobora 
kutubwira iby’!ahazaza Abinyujije mu ijambo rye. Ni 
umuyobozi utayobya."
Ni nde wamenya byinshi birebana n’!imperuka y’!isi 
kurusha UWAYITANGIJE?

17

Bibiliya itubwira iby’!ikintu gitangaje mu buzima bwa 
Kristo."
Umunsi umwe, abigishwa be bamujyanye ku ruhande 
bamwereka inyubako y’!urusengero rwari rumaze 
kongera kubakwa n’!ubutegetsi bw’!Abaroma. 

18

Yari imwe mu nyubako zikomeye mu butegesti bwose 
bw’!i Roma - inyubako nziza yubakanywe ubuhanga!"
Yesu amaze kureba iyo nyubako,  Abwira abigishwa be 
ibintu bitangaje. Ati, 

19

(Isomo: Matayo 24:2)"
“...Ntimureba ibi byose? Ndababwira!ukuri

20

yuko aha hatazasigara ibuye rigeretse ku rindi 
ritajugunywe hasi.”"
Matayo 24:2.

21

Iyi yari inyubako ikomeye mu gihugu cy’!Abayahudi, 
Yesu Yahanuye ko izasenywa by’!akabarore.    

22

Ibyo byatangaje cyane abigishwa. "
Maze  ubwo bazamukaga umusozi wa Elayono, babaza 
Yesu ikibazo buri wese muri twe yari kubaza:

23

(Isomo: Matayo 24:3)"
“...abigishwa baza aho ari biherereye, baramubaza bati: 
“Tubwire, ibyo bizaba ryari?

24

n’!ikimenyetso cyo kuza kwawe n’!icy’!imperuka y’!isi 
ni ikihe?”"
Matayo 24:3

25

Urabona, abigishwa be bibwiye ko niba iyi nyubako 
yari gusenywa, ko byagombaga guhurirana no  
kugaruka kwa Yesu  n’!imperuka y’!isi.

26

Ariko mu gitabo cya Matayo igice cya 24, tubona ko 
Yesu yavuze ibintu bibiri bitandukanye. 

27

Kimwe muri byo kwari ukugaruka kwa Yesu - 
Kugaruka kwe ku isi mu cyubahiro no kwimika ingoma 
ye idashira hano ku isi. 

28

(Videwo y’!amasegonda 6) Nyamara, ikindi Yesu Yavuze 
cyagombaga gusohora kikabonwa n’!abantu benshi 
bariho mu gihe yabivugaga.  "
Kwari ukurimbuka kw’!umujyi wa Yerusalemu 
n’!urusengero."
Yesu Yakomeje kubabwira uko byari bigiye 
kugendekera urusengero. 

29

(Isomo: Matayo 24:15-16)"
Muri Matayo 24:15, 16, Yaravuz ati, “ Ariko ubwo 
muzabona ikizira kirimbura cyahanuwe n’!umuhanuzi 
Danieli,

30

gihagaze Ahera” ( ubisoma, abyitondere).” 

31

 “ Icyo gihe abazaba bari i Yudaya bazahungire ku 
misozi.” 

32

Daniel yari yarahanuye ko Yerusalemu izarimburwa.  
Ariko hano Yesu Aributsa abigishwa be imiburo ya 
Danieli yari igiye gusohora.

33

(Isomo: Matayo 24:17-18)"
Avuga muri Matayo 24:17,18: "
“n’!uzaba ari hejuru y’!inzu, ye kuzamanuka ngo atware 
ku bintu byo mu nzu ye.” 

34

 “n’!uzaba ari mu mirima, ye kuzasubira i muhira, ngo 
azane umwenda we.” 

35

Mu yandi magambo, Yababwiraga ko bagombaga 
guhunga bagakiza amagara yabo, kuko ubwo bari 
kubona ingabo zigose umujyi wa Yerusalemu, 
kurimbuka kwayo kwari kwegereje.

36

(Isomo: Luka 21:20)"
Muri Luka 21:20, Yesu Agira Ati: “Ariko, ubwo 
muzabona  i Yerusalemu hagoswe n’!ingabo, 
muzamenye yuko kurimbuka kwaho kwenda 
gusohora.” "
Yongeyeho ko aho bazaba bari hose bakabona izo ngabo 
bagomba guhunga.

37

(Isomo: Luka 21:22, 24)"
Kuko iyo minsi izaba ari iyo guhoreramo, ngo 
ibyanditswe byose bisohore.

38

 “ Bamwe bazicwa n’!inkota, abandi bajyanywe mu 
mahanga yose ari imbohe.

39

kandi Yerusalemu hazasiribangwa n’!abanyamahanga, 
kugeza ubwo ibihe by’!abanyamahanga bizashirira.”"
Luka 21:22,24

40

 “ Mu mwaka wa 66 nyuma yo kuvuka kwa Kristo, 
nibura imyaka 33 nyuma yuko Yesu Ahanuye ibi, 
Ingabo z’!Abaroma ziyobowe na Sestiyusi zanesheje

41

abigometse ku butegetsi mu isibaniro ryabereye hanze i 
Yerusalemu.  Nyamara ubwo umujyi waterwaga, 
wakomeje guhanyanyaza urwanya ingabo z’!Abaroma 
ku buryo nyuma     

42

izi ngabo z’!Abaroma zitaruye, zitaye icyizere cyo gufata 
umujyi.”"
 (Reba Eusebiyusi, Amateka y’!Itorero, igitabo cya 3, 
igice cya 5).

43

(Videwo y’!amasegonda 6) Abakurikije amabwiriza 
Yesu Yatanze, bose barokotse mu irimbuka rya 
Yerusalemu maze ntibicwa mu gihe umugi wafatwaga 
n’!ingabo z’!Abaroma.

44

Muri iryo fatwa riteye ubwoba, abantu bagera kuri 
miliyoni imwe n’!ibihumbi ijana (1,100,000) barishwe . 
Bananiwe gukurikiza amabwiriza ya Yesu yo guhunga 
umujyi ubwo ingabo z’!Abaroma zasubiraga inyuma mu 
mwaka wa 66 nyuma yo kuvuka kwa Kristo.  Iri ni 
isomo ry’!ingenzi ryerekana icyiza cyo kwiga ubuhanuzi 
no kwita cyane ku bimenyetso by’!ibihe. "
Abizeye Yesu bose bakaba maso bakabona ibimenyetso 
Yari Yarababwiye mbere bararokotse mu gihe 
ababihinyuye barimbutse."
Niko bizamera no mu bihe by’!imperuka y’!isi - abizera 
barebana ubushishozi bazakizwa, ariko abatagira icyo 
bitaho n’!abatizera bazarimbuka. 

45

(Videwo y’!amasegonda 5) Rwa rusengero 
rw’!akataraboneka rwo byarugendekeye bite?"
Tito, Umujenerali w’!Umuroma war’!ushinzwe gufata 
umugi wa Yerusalemu yatanze amabwiriza yo kutangiza 
urusengero, ariko umwe mu basilikari be ajugunya 
ifumba y’!umuriro yaka mu rusengero ayinyujije mu 
rugi,

46

nuko urusengero ruhinduka umuyonga!"
Nta buye na rimwe ryasigaye rigeretse ku rindi!

47

Ubuhanuzi Yesu yahanuriye abigishwa be imyaka 40 
mbere yo kurimbuka kwa Yerusalemu busohora neza 
neza nkuko bwavuzwe.  "
Mbese tuzirengagiza ibimenyetso Yesu Yaduhaye 
birebana n’!imperuka, cyangwa tuzita cyane ku miburo 
maze twitegure ibiri imbere?"
Tuzamenya dute ko igihe cy’!imperuka y’!isi cyegereje?"
YESU YADUHAYE IBIMENYETSO BIGARAGARA.  

48

Reka turebe bimwe muri ibi  bimenyetso by’!ibi bihe 
turimo! Muri Matayo 24:7, Kristo Agira Ati, 

49

(Isomo: Matayo 24:7)"
“ Ishyanga rizatera irindi shyanga, n’!ubwami buzatera 
ubundi bwami.

50

Hazabaho inzara n’!ibishitsi hamwe na hamwe.”  
Matayo 24:7."
Ikinyejana cya 20 cyabaye ikinyejana cyarengeje ibindi 
kuba inkoramaraso mu mateka y’!umuntu.

51

(Videwo y’!amasegonda 20) Intambara ya mbere y’!isi 
yaguyemo abantu miliyoni 20 babay’!ibitambo 
by’!intambara.  Intambara ya kabiri y’!isi 
yarimbukiyemo abantu miliyoni 50. Nubwo buri wese 
yatekereje ko urugomo n’!urwango byagombaga 
gushira, na nubu turacyari mu ntambara z’!urudaca."
Bigaragara ko isi yarushijeho kuba mbi.  Iki ni kimwe 
mu bimenyetso by’!ibihe. 

52

Amahanga ahurira mu biganiro by’!amahoro mu gihe 
ariho ategura n’!intambara. Ubundi buhanuzi 
bwerekeranye n’!iby’!amahoro n’!itegura ry’!intambara 
bugira buti:

53

(Isomo: 1 Abatesalonike 5:3)"
“Ubwo bazaba bavuga bati: N’!amahoro, nta kibi kiriho; 
ni bwo kurimbuka kuzabatungura...”"
1 Abatesalonike 5:3."
Tuvuga ibyo amahoro ariko nta mahoro ariho!"
Buri wese ashaka amahoro! Ariko ni mu magambo gusa!

54

Bibiliya ivuga ko mu bihe bya nyuma by’!isi, umuntu 
azaba afite ubushobozi bwo kurimbura isi.

55

(Isomo: Ibyahishuwe 11:18)"
 “ Amahanga yararakaye, nuko umujinya wawe 
uraza...kandi ni igihe cyo kurimburiramo abarimbura 
isi.”"
Ibyahishuwe 11:18."
Nta gihe cyigeze kubaho aho umuntu yagize 
ubushobozi bwo kurimbura icyo isi ikozwemo.

56

Kuva aho intwaro za kirimbuzi zihimbiwe, ubu umuntu 
ashobora kurimbura isi ubwayo. 

57

Abaterabwoba bamaze kumenya uburyo bwo kugura 
cyangwa kwiba zimwe muri izi ntwaro za kirimbuzi 
zajyaga zirindwa cyane.  Zimwe muri izi ntwaro 
z’!ubumara zigenda ziburira mu cyeragati 
cy’!abategereje kuzigurisha cyangwa kuzikoresha.  

58

Kimwe mu binyamakuru byemerwa cyavuze ko 
amakuru y’!uko bakora intwaro za kirimbuzi aboneka 
mu nzu nyinshi z’!ibitabo ziri hirya no hino ku isi. 
Biroroshye kuzimenya nkuko byoroshye gukoma kuri 
orudinateri. 

59

(Videwo y’!amasegonda 5) Ni nde uzifite kandi zizakora 
iki mu minsi ya vuba?  Ntiziruta ivalisi, ariko zishobora 
guterekwa ahari ho hose, kandi imwe muri zo ishobora 
kurimbura umwe mu mijyi ikomeye yo ku isi.

60

Yesu Yavuze ko mu minsi ya nyuma hazabaho ibyago 
by’!ubwoko bwose. 

61

(Isomo: Matayo 24:7)"
“...hazabaho inzara...”"
(Matayo 24:7)

62

Kandi mu mpande nyinshi z’!isi HARI amapfa. 

63

Imibare itangwa yerekana ko abantu miliyoni 57 
bazicwa n’!inzara muri uyu mwaka umwe.  Ni ukuvuga 
ko ibihumbi 156 bazapfa buri munsi bazize inzara.

64

Ku bantu biliyoni batuye iyi si, 60 ku ijana barya 
ibidahagije, naho 20 ku ijana bazicwa n’!inzara."
Yesu Yavuze ko hagomba kubaho amapfa, icyo ni 
kimwe mu bimenyetso by’!imperuka. 

65

(Videwo y’!amasegonda 5) Ababizi batubwira ko iyo 
umubare w’!abaturage urenze cyane umusaruro 
w’!ibyokurya, amapfa ku isi yose, inzara, ibyorezo 
n’!intambara z’!ibiryo ntibigira rutangira."
Tuzagaburira dute abarenze za biliyoni mu gihe ubu 2/3 
by’!abatuye isi bashonje?  

66

(Isomo: Luka 21:25)"
Yesu Yavuze iby’!ibihe bya nyuma byo gushoberwa isi 
izaba irimo, ati, “...kandi no hasi amahanga azababara 
bumirwe...”"
Luka 21:25.

67

Yesu Yavuze ko hazabaho ibyorezo:

68

(Isomo: Matayo 24:7)"
“hazabaho  inzara, n’!ibishitsi hamwe na hamwe.”"
Ijambo ibyorezo mu inkusanyamagambo ubu rishatse 
kuvuga ibyago, cyangwa indwara z’!inzaduka.

69

Nubwo ubuganga ubu bwateye intambwe ikomeye 
ntibubuza ibyorezo kuba ubu ari byinshi.

70

Indwara ya ebola, ubuganga, SIDA, umusonga, igituntu, 
imitezi, mburugu na kolera.

71

Umuryango w’!Abibumbye wita ku buzima uvuga ko 
abazwi bafite agakoko gatera Sida ari miliyoni 40."
Niba ntagikozwe ngo iyo ndwara ihagarikwe,"
amahanga yose azorama.

72

Ikindi kimenyetso cy’!ibihe kiboneka mu bwandure 
bw’!ibidukikije."
Bibiliya ihanura ko isi izarushaho kugenda isaza.  Muri 
Yesaya 51:6, Imana Igira Iti,

73

(Isomo: Yesaya 51:6)"
“ Nimwubure amaso yanyu murebe ijuru, murebe no ku 
isi hasi.

74

ijuru rizatamuruka nk’!umwotsi, n’!isi izasaza 
nk’!umwambaro...”"
Mbega uko ikirere n’!isi bizaba byifashe mu gihe 
bisatira imperuka! 

75

Ikirere hejuru y’!imijyi myinshi minini yuzuye ubumara 
ibihaha byacu bihumeka. 

76

Ibyapa bimanitse mu mijyi myinshi bivuga iby’!ibyago 
biterwa n’!ububi bw’!imyuka yanduye.

77

(Videwo y’!amasegonda 5)"
Ahantu henshi amazi ntakiri meza yo kunyobwa, 
kuber’!ibintu byinshi byayahumanije.

78

Ibishingwe biva mu nganda z’!intwaro za kirimbuzi 
byamaze kuba ikibazo cyo kwitabwaho."
Abakozi bo  mu ruganda rumwe rw’!intwaro za 
kirimbuzi ubu barahabwa impozamarira kubera ko 
bazahajwe n’!uburozi bwaho bakoraga.  

79

Amashanyarazi azava he? Amazi meza, umwuka, 
ibyokurya byiza tuzabikura he?

80

(Videwo y’!amasegonda 6)  Kubera ukwiyongera 
gukabije kw’!abaturage, abantu bahanganye n’!ibibazo 
bibakomereye by’ ubuzima! 

81

(Isomo Luka 21:25)"
“...kandi no hasi amahanga azababara bumirwe...”"
Luka 21:25

82

Bibiliya ivuga nibyo kwiyongera kw’!imitingito y’!isi.

83

(Isomo: Matayo 24:7)"
“ Hazabaho...n’!ibishitsi hamwe na hamwe.”"
Matayo 24:7."
Twabonye ukwiyungikanya gukabije kw’!ibishitsi. 

84

Buri mwaka habaho ibishitsi bikomeye bigera ku 6000 
ku isi. 

85

(Videwo y’!amasegonda 10)  Mu myaka 90 gusa  ishize, 
twapfushije abageze kuri miliyoni 1.500.000.  

86

Mu gihe gito gishize, ibishitsi byahitanye abantu bari 
hagati y’!ibihumbi 20.000 kugeza ku bihumbi 30.000 mu 
ngunga imwe. "
Benshi muri mwe muribuka ibishitsi biherutse  kuba 
mu bihugu bitandukanye.

87

(Isomo: Luka 21:11, 25)"
Bibiliya igira iti, “ Kandi mu isi hamwe na hamwe 
hazaba ibishitsi bikomeye, kandi hazabaho inzara 
n’!ibyorezo by’!indwara;

88

hazabaho n’!ibitera ubwoba n’!ibimenyetso bikomeye 
biva mu ijuru...

89

 “ Kandi hazaba  ibimenyetso ku zuba no ku kwezi no 
ku nyenyeri,

90

kandi no hasi amahanga azababara bumirwe bumvise 
inyanja n’!umuraba bihorera.”"
Luka 21:11, 25.

91

(Videwo y’!amasegonda 17) Reba uko bivuga ngo 
umuyaga, n’!umuraba bihorera."
Ku isi hose hari ihinduka ry’!ibihe ridasanzwe."
Imiraba izikura iby’!ikuzimu iherekejwe n’!imivumba 
y’!amazi ikaze (typhoons) ,  imiyaga irimbura igaterura 
ibyo ihuye nabyo ibijyana mu kirere (Tornado), isata, 
imiyaga y’!inkubi, serwakira, ibirunga - ibi byose biteye 
igihunga kubera imitungo n’!ubuzima bw’!abantu 
bihitana.

92

Bibiliya itubwir’!ikindi kimenyetso.  Iby’!imico mu bihe 
bya nyuma."
Yesu Yagereranyije imibereho y’!igihe cya nyuma nka 
Sodoma na Gomora, imigi ibiri izwi mu yabayeho kuba 
yari kabuhariwe mu byaha."
Imana Yagezaho Irimbura iyo migi iyitwikisha umuriro 
uturutse mu ijuru.

93

(Isomo: Luka 17:28, 30)"
“No mu minsi ya Loti na yo byari bimeze bityo...

94

...Ni nako bizamera, umunsi Umwana w’!umuntu 
azabonekeraho.” "
Luka 17:28-30.

95

(Isomo: Yuda 1:7) "
Yuda arandika ati”...Kandi n’!i Sodomu n’!i Gomora 
n’!imidugudu yari  ihereranye naho, kuko abaho nabo 
bitanze, bakiha ubusambanyi, no kwendana mu buryo 
imibiri itaremewe.”   "
Yuda 7.

96

Paulo yavuze imyifatire yarangaga abantu bo muri yi 
mijyi agira ati,

97

(Isomo: Abaroma 1:26, 27)"
“...ndetse bigeza ubwo abagore babo bakoresha imibiri 
yabo uburyo bunyuranye n’!ubwo yaremewe.” 

98

 “ Kandi n’!abagabo nuko, bareka kugirira abagore ibyo 
imibiri yabo yaremewe bashyushywa no kurarikirana;

99

Abagabo bagirirana n’!abandi bagabo ibiteye isoni...”"
Abaroma 1:26, 27.

100

(Isomo: 2 Timoteo 3:2-5)"
“ Kuko abantu bazaba bikunda, bakunda impiya, 
birarira, bibona, batukana, batumvira ababyeyi, 
indashima, batari abera,

101

badakunda n’!ababo, batuzura, babeshyerana, batirinda, 
bagira urugomo, badakunda ibyiza,

102

bagambana, ibyigenge, bikakaza, bakunda ibibanezeza 
aho gukunda Imana-

103

bafite ishusho yo kwera, ariko bahakana imbaraga 
zako.”"
2 Timoteo 3:2-5

104

(Isomo: 2 Timoteo 3:13)"
Aho ntibizarushaho kuba bibi? Yee, birambabaje 
kubivuga, “...Kandi abantu babi, n’!abiyita uko batari, 
bazarushaho kuba babi, bayobya bakayobywa.” 

105

Kimwe mu bimenyetso bikomeye Yesu yatanze ni 
ukuza kw’!abiyita Kristo n’!abahanuzi b’!ibinyoma."
Kristo Yatanze imiburo kubyerekeye abiyita kristo 
n’!abahanuzi b’!ibinyoma bazayobya isi. 

106

(Isomo Matayo 24:23-24)"
“ Icyo gihe umuntu n’!ababwira ati: Dore, Kristo ari 
hano; n’!undi ati: Ari hano; ntimuzabyemere!



2 – Ibimenyetso Utakwirengagiza!
2 – Ibim

enyetso Utakw
irengagiza!

17

107

 Kuko abiyita Kristo n’!abahanuzi b’!ibinyoma 
bazaduka bakore ibimenyetso bikomeye n’!ibitangaza 
kugira ngo babone uko bayobya 

108

n’!intore, niba bishoboka.” Matayo 24:23-24

109

(Isomo: Matayo 24:26)"
“ Nuko nibababwira buti: Dore, ari mu butayu; 
ntimuzajyeyo.”"
Matayo 24:26."
Ntimuzirirwe mugira aho mujya kuko Yesu Yavuze ati,

110

(Isomo: Matayo 24:27)"
“ Kuko nkuko umurabyo urabiriza i burasirazuba 
ukabonekera aho rirengera,

111

ni ko no kuza k’!Umwana w’!Umuntu kuzaba.”"
Umurongo wa 27.

112

(Isomo: Ibyahishuwe 1:7)"
Nanone tubwirwa ngo,  “ Dore Arazana n’!ibicu, kandi 
amaso yose azamureba, ndetse n’!abamucumise na bo 
bazamureba...”"
Ibyahishuwe 1:7.

113

Tuzamubona n’!Aza! Nta n’!umwe uzagomba kutubwira 
igihe Yesu Azazana n’!abamalayika Be bera! 

114

Ikimenyetso cya nyuma gikomeye Yesu Yavuze ni icyo 
ubutumwa buzakwira hose ku isi."
Mu bimenyetso byose byavuzwe, iki nicyo cyonyine 
kitarasohora.

115

(Isomo: Matayo 24:14)"
Matayo 24:14: Yesu Aravuga Ati,”Kandi ubu butumwa 
bwiza bw’!ubwami buzigishwa mu isi yose, ngo bube 
ubuhamya bwo guhamiriza amahanga yose: NI BWO 
IMPERUKA IZAHERAKO IZE.” 

116

Mu gitabo cy’!Ibyahishuwe, tubona uko Imana Ivuga 
Iby’!uku kwamamaza ubutumwa.

117

(Isomo: Ibyahishuwe14:6)"
“ Nuko mbona malayika wundi aguruka aringanije 
ijuru,

118

afite ubutumwa bwiza bw’!iteka ryose, ngo abubwire 
abari mu isi,

119

bo mu mahanga yose, n’!imiryango yose, n’!indimi zose, 
n’!amoko yose.” "
Ibyahishuwe 14:6"
Wari uzi ko gahunda y’!aya materaniro turimo muri uyu 
mugoroba  iri mu rwego rwo gusohoza ubu buhanuzi. 
Dufite uruhare mu ibwiriza ry’!ubutumwa bw’!iteka 
ryose mu baremwe bose.

120

Ubutumwa bwiza buriho buravugwa ku isi yose 
bunyujijwe ku  Matereviziyo, amaradiyo, mu biterane 
by’!amavuna, ku byuma kabuhariwe bya orudinateri, 
mu byigisho bya Bibiliya by’!abakorana bushake, 
n’!amasomo anyura mu iposita hirya no hino ku isi yose.

121

Danieli yavuze ko “ubwenge buzagwira”.  Mu minsi 
ikomeye ya nyuma mu mateka y’!iyi si, igitabo cya 
Danieli cyarafatanuwe,"
ibyo bikazatuma ubwenge bugwira bwerekeranye 
n’!umugambi w’!Imana Ifitiye iyi si kimwe n’!ubwenge 
bwiyongera mu bushakashatsi bukorwa n’!abazobereye 
mu by’!ubuhanga ku isi.

122

Igihe kirashira vuba!"
Ibyaha byatumye isi yo mu gihe cya Nowa irimbuka 
biraganje n’!uyu munsi.

123

Ibintu biriho biba muri iki gihe bigaragaza ko umuntu 
asa naho ahugiye kubyo kwirimbura."
Yesu Yagereranyije iyi minsi turimo nk’!iminsi yo mu 
gihe cya Nowa.

124

Abantu bariho mu minsi ya Nowa bari bahugiye mu 
kwibeshaho, bakora ibyabo bya buri munsi nta gihe 
gihagije bafite cyo kwita ku birebana n ‘!iby’!Umwuka.

125

(Isomo Matayo 24:37-39)"
Muri Matayo 24: 37-39,  Yesu Yagize Ati: “ Uko  iminsi 
ya Nowa yari  iri, no  kuza k’!Umwana w’!Umuntu ni ko 
kuzaba.

126

 kuko , nkuko bari bameze muri  iyo minsi yabanjirije 
umwuzure; bararyaga, baranywaga, 

127

bararongoraga, barashyingiraga, bageza umunsi Nowa 
yinjiriye mu nkuge:

128

ntibabimenya kugeza aho umwuzure waziye, 
ukabatwara bose:

129

ni ko no kuza k’!Umwana w’!Umuntu kuzaba.” 

130

Yesu Yavuze ko kugaruka kwe kuzaba nkuko byari biri 
mu minsi ya Nowa."
Abantu bazaba binezeza  ariko nta gihe bafite 
cy’!iby’!Imana!  Bakunda ibinezeza kuruta uko bakunda 
Imana. 

131

Iminsi irabarirwa ku ntoki.  Bidatinze Umwana 
w’!Imana Agiye gutunguka mu kirere gitatse inyenyeri 
ashagawe n’!abamalayika batabarika."
Imana Irebana igishyika uwo munsi, atari uko 
Izarimbura isi, ahubwo ari uko Izacyura abantu bayo 
imuhira.  Harya imuhira harategereje.  Byose 
birateguwe. 

132

Uko ubu tubon’!ibimenyetso by’!isi, dushobora rwose 
kubona uko twegereje ukugaruka kwa Yesu."
Ibintu bimaze kurushaho kuba bibi kuruta uko byari 
biri ubwo Yesu Yavukiraga bwa mbere kuri iyi si."
Imana Yatanze ibimenyetso icyo gihe ngo Imenyeshe 
abantu igihe Yesu yagombaga kuza ku isi.

133

(Videwo y’!amasegonda 7) Imyaka yari imaze kuba 
4.000, nuko Imana Yohereza abamalaika 
n’!abanyabwenge kumenyesha ubwoko bwayo ibyo 
kuza KWE. 

134

(Isomo Yohana 1:1)"
Nubwo bibabaje kuvugwa, “Yaje mu bye, ariko abe 
ntibamwemera.” Ntibari bamwiteguye.

135

Nshuti, Yaduhaye ibi bimenyetso byose bivuga 
kugaruka kwe kwegereje. Yesu Yagize Ati,  

136

(Isomo: Matayo 24:33-34)"
“nuko namwe ni mubona ibyo byose, muzamenye yuko 
ari hafi, ndetse ageze ku rugi!

137

 “Ndababwira ukuri yuko ab’!ubu bwoko batazashiraho 
kugeza aho ibyo byose bizasohorera.”  Matayo 24:33,34.

138

Mbese turemera kumwakira ubu- cyangwa tuzongera 
tumubabaze? Igihe kirakuze, kandi ibigeragezo 
birakomeye.  Nta gihe na gito cyo gupfusha ubusa.  

139

Icyombo Central America cyavuye i New York Harbor 
cyerekeza iy’!amajyepfo mu nyanja y’Atalantika 
ahagana ku muyoboro wa Panama maze gitangiraga 
kududubiza kirava.  Abantu bari mu bundi bwato 
babona ko ubwo bwato bundi buri gutabaza maze 
bwihutira kubatabara.  Uwayoboraga ubwato 
bwatabaraga yohereza ubutumwa agira ati: Byagenze 
bite, harabura iki? Igisubizo cyamugarutseho cyagiraga 
kiti: “Tumerewe nabi kandi turi kwika. Turategereje 
kugeza mu gitondo!”   Uwashakaga gutabara 
yashoboraga kubona ubwato bugenda burengerwa maze 
yongera kumusaba ati: “Reka mfate abagenzi ufite ubu 
muri ubwo bwato.”  Ariko ijoro ryari riguye, 
n’!umuyobozi w’!icyombo Central America atinya 
guhererekanya abagenzi muri uwo mwijima."
Asubiramo ati, Turategereje kugeza bukeye mu 
gitondo.”   "
Umutware wa bwa bwato bundi arongera yohereza 
ubundi butumwa ahatiriza ko bidatinze hagombye 
kugira ikintu cyihutirwa gikorwa.  Nyamara 
baramuhakaniye. Yagombaga kugira aho ategerereza 
kure muruwo mutamenywa w’!ijoro.  Ku kiraro aho 
abakozi be bari bategerereje bashoboraga gushishoza 
bakabona umucyo w’!amatara y’!icyombo Central 
America ahorera mu miraba."
Nyuma nibura y’!isaha imwe n’!igice, 
barebanag’!ubwoba bwinshi wa mucyo w’!amatara 
wagendaga ukendera."
Icyombo cyari cyatikiye, abarimo bose nta n’!uwo 
kubara inkuru warokotse.

140

Gutegereza bishobora kuvamo kurimbuka burundu."
Hari ibihe ugomba guhita ufata ibyemezo utazuyaje."
Kapiteni w’!icyombo Central America yatekereje ko nta 
ngorane baramutse bategereje bakageza mu gitondo."
Yaribeshye cyane bikabije."
Bibiliya itubwira ko “Uyu munsi ari wo munsi wo 
gukirizwamo.”  Ntutegerez’!ikindi gihe. Ntuzuyaze. 
Ntutinde. Kuki utafata icyemezo ubu cyo kwakira 
Kristo?"
Mbese waha Imana umutima waw’!ubu, "
ukayisaba kugufasha kwitegura ukugaruka kudatinze 
kwa Kristo?"
Haba hari ikintu mu buzima bwawe kikuziga 
kikakubuza kuba witeguye kugaruka vuba kwa Yesu?"
Kuki utareka icyo kintu runaka ubu mu gihe dusenga?"
Niba koko ukomeje, wiyemeje kwakira Kristo, zamura 
ukuboko kawe kw’!iburyo maze uvuge uti, “Nibyo, 
Mana, ndashaka kwitegura kugusanganira 
ubw’!uzagaruka.” 


